भारत सरकार
वित्त मंत्रालय 
वित्तीय सेवाएं विभाग
राज्य सभा 
अतारांकित प्रश्न संख्या 2791
(जिसका उत्तर 20 मार्च, 2018/29 फाल्‍गुन, 1939 (शक) को दिया जाना है)
जन धन योजना के तहत निष्क्रिय खाते
2791.
श्री अनुभव मोहंतीः 
क्या वित्त मंत्री यह बताने की कृपा करेंगे किः
(क)
क्या सरकार द्वारा शुरू की गई ‘जन धन योजना’ बुरी तरह से विफल रही क्योंकि बैंक इस योजना के तहत खोले गए परन्तु पूर्ण रूप से निष्क्रिय लगभग 8,00,000 खातों को बंद करने की योजना बना रही है क्योंकि बैंक ऐसे खातों के संचालन लागत को पूरा करने में सक्षम नहीं है;

(ख)
क्या यह सच है कि कुछ बैंक कर्मचारियों ने मंत्रालय के दबाव में शाखा के लक्ष्य को पूरा करने के लिए ऐसे खातों को खोलने के लिए अपने पॉकेट से पैसा डाला है; और
(ग)
जन धन योजना के प्रारंभ होने के समय से इस स्कीम के तहत खोले गए कितने खाते बंद हो गए हैं?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क): बैंकों द्वारा दी गई सूचना के अनुसार, दिनांक 28.02.2018 की स्थिति के अनुसार, 75,572.09 करोड़ रुपए की कुल शेष जमा राशियों के साथ प्रधानमंत्री जन-धन योजना (पीएमजेडीवाई) के अंतर्गत 31.20 करोड़ खाते खोले गए हैं। इनमें से 25.18 करोड़. (81 प्रतिशत) जन-धन खाते सक्रिय हैं। बैंक सक्रिय जन-धन खातों की संख्‍या बढ़ाने के लिए प्रतिबद्ध हैं।
(ख): सरकारी क्षेत्र के बैंकों ने सूचित किया है कि वर्तमान में ऐसी कोई घटना नहीं देखी गई है। तथापि, जन-धन खातों के लिए न्‍यूनतम शेष राशि बनाए रखने की कोई आवश्‍यकता नहीं है।
(ग): सरकारी क्षेत्र के बैंकों ने सूचित किया है कि योजना के प्रारंभ से फरवरी 2018 तक केवल 59 लाख (1.9 प्रतिशत) जन-धन खाते ही बंद किए गए हैं। जन-धन खातों को खाताधारक के अनुरोध पर बंद किया जाता है। कुछेक जन-धन खातों को खाताधारक के अनुरोध के अनुसार, जन-धन खाते को सामान्‍य बचत खाते में परिवर्तित करने के कारण बंद किया गया है। कुछेक मामलों में खातों को जन-धन खातों सहित मूल बचत बैंक जमा (बीएसबीडी) खातों पर लागू भारतीय रिजर्व बैंक के दिनांक 10.08.2012 के दिशानिर्देशों के अनुसार, खाताधारक द्वारा उसी बैंक में उसके नाम से कई खाते होने के कारण बंद किया गया है।
*****
